
ᐊᑭ ᐱᒪᑎᓯᐎᓐ ᓇᓇᑲᒋᐎᐱᐦᐃᑫᐎᓐ ᐅᓐᑌᕆᔪ ᐃᓀᑕᒧᐎᓐ ᑫᐱᒥᓂᔐᐦᐃᑲᑌᒃ 

ᐊᑭ ᐱᒪᑎᐎᓐ ᓇᓇᑲᒋᐱᐦᐃᑫᐎᓐ ᐅᓐᑌᕆᔪ ᐊᑭᑕᓱᐎᓐ: 019-2684 ᐎᓐᑕᒪᑫᐎᓐ ᑲᐃᔑᓂᑲᑌᒃ: ᐅᓇᑯᓀᐎᓐ 

ᑲᐎᔑᑲᔥᑭᒋᒃᑌᒃ ᑭᔑᐊᑯᑌᒃ ᑭᓯᔅ:  ᑲᔥᑲᑎᓄ ᑭᓯᔅ 30, 2020 

ᓇᑴᑕᒧᐎᓐ ᑫᐃᑯᓭᒃ:  ᓂᐒᒥᑎᓇᔑ ᓂᔭᓇᓐ ᑭᔑᑲ 

 

ᑲᐃᔑᓂᑲᑌᒃ 

ᑲᑴᑌᐎᐱᐦᐃᑲᓐ ᑫᔑᐊᒋᐱᐦᐃᑲᑌᒃ ᐅᐦᐅᐌ ᑭᒋ ᑭᐌᑎᓄᒃ ᐅᓇᑯᓂᐁᐎᓐ, 2010 

 

ᐎᓐᑕᒪᑫᐎᓐ ᑲᑎᐯᑕᒃ 

ᐁᒥ ᓯᒪᕐᑦ, ᑲᒣᔥᑯᒋᔥᑾᒡ/ᐊᓄᑭᐎᓇᓐ ᐁᑯ ᐅᓀᑕᒧᐎᓇᓐ ᐅᑭᒪ, ᑭᒋ ᑭᐌᑎᓄᒃ ᐊᓄᑭᐎᑲᒥᒃ 

 

ᓇᑴᑕᒧᐎᓇᓐ ᑲᓇᓇᑲᒋᑐᐗᒡ 

ᓂᓴ ᐁᑎ, ᐃᔥᐱ ᐊᓄᑭᐎᓐ ᑾᔭᑯᒥᐌᐎᓂ 

ᓓᓯᓕ ᐦᐁᓪ, ᐸᑴᓂᑲᓐ ᐊᓂᔑᓀᐯᐎ ᒪᒋᑕᐎᓇᓐ ᐊᓄᑭᐎᓂᓂ 

 

ᐅᓇᑯᓂᑫᐎᓐ 

ᑭᒋ ᑭᐌᑎᓄᒃ ᐅᓇᑯᓂᑫᐎᓐ, 2010 

 

ᑲᐃᔑᓂᑌᒃ/ᑫᐃᓂᑕᑯᑭᓐ 

ᑭᒋ ᑭᐌᑎᓄᒃ, ᑕᔑᑫᐎᓂᒃ ᐃᓀᑕᒧᐎᓇᓐ ᐊᑭ ᐊᐸᒋᒋᑫᐎᓐ ᑲᐎᑐᒋᑲᑌᑭᓐ, ᐊᓂᔑᓇᐯᐎ ᑕᔑᑫᐎᓇᓐ, ᐊᓂᔑᓇᐯᒃ 

ᐅᑕᔑᑫᐎᓇᓐ, ᐊᑭ ᐊᐸᒋᒋᑫᐎᓐ ᐅᓀᑕᒧᐎᓇᓐ, ᑲᓇᑕᒪᑌᑭᓐ ᐊᑭ, ᒥᑎᑯᑫᐎᓐ, ᐊᓯᓂᑫᐎᓇᓐ, ᐱᐗᐱᑯᑲᓂᓐᒃ 

 

ᑲᑴᑌᐎᓇᓐ ᐎᓐᑕᒪᑫᐎᓐ 

ᔭᐦᐃ ᑎᔑ ᑲᑴᑌᒥᓐ ᒋᐊᒋᒋᑲᑌᒃ ᔭᐦᐃ ᐅᓐᑌᕆᔪ ᑭᒋ ᑭᐌᑎᓄᒃ ᐅᓇᑯᓂᑫᐎᓐ, 2010 ᒋᑭᐌ ᒪᒥᑎᓀᒋᑲᑌᒃ ᐅᐦᐅᐌ 

ᐅᓇᑯᓂᑫᐎᓐ, ᔕᑯᒡ ᓇᓂᓐᑕ ᒋᑭᒋᐎᓂᑲᑌᒃ ᑲᓇᐌᓐᒋᑲᓇᓐ ᑲᐸᑭᑎᓂᑫᒪᑲᒃ ᒋᒪᒪᐎᒋᑲᑌᒃ ᐊᑭ ᐊᐸᒋᒋᑫᐎᓐ ᐅᓀᒋᑫᐎᓇᓐ 

ᔭᐦᐃ ᐊᓂᔑᓇᐯᐎ ᑕᔑᑫᐎᓂᒃ ᔭᐦᐃᒃ ᑭᒋ ᑭᐌᑎᓄᒃ᙮ 

 

ᑲᑴᑌᐎᓇᓐ ᑲᐃᔑᐱᐦᐃᑲᑌᒃ 

ᐅᓐᑕᕆᔪ ᑭᒋ ᑭᐌᑎᓄᒃ ᐅᓇᑯᓂᑫᐎᓐ 

ᔭᐦᐃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ, 2010 ᑲᑭᔑᔕᐳᓂᑲᑌᒃ ᑕᑲᔭᓂ ᑭᓯᔅ 31, 2011᙮  ᑲᑭᐅᓐᒋ ᐅᔑᒋᑲᑌᒃ ᐅᐦᐅᐌ 

ᐅᓇᑯᓂᑫᐎᓐ ᒋᐅᓐᒋ ᒥᑴᓇᓂᐗᒃ ᔭᐦᐃ ᑕᔑᑫᐎᓐ ᐃᓀᑕᒧᐎᓇᓐ ᐊᑭ ᐊᐸᒋᒋᑫᐎᓐ ᐅᓀᑕᒧᐎᓇᓐ ᔭᐦᐃᒃ ᑭᒋ ᑭᐌᑎᓄᒃ 

ᑫᑐᒋᑲᑌᒃ: 

• ᐁᐃᔑᐱᐦᐃᑲᑌᒃ ᑫᑐᒋᑲᑌᒃ ᒋᒪᒪᐎ ᐎᑕᓄᑭᒪᑲᓀᐗᒡ ᐊᓂᔑᓇᐯᐎ ᑕᔑᑫᐎᓇᓐ ᐁᑯ ᐅᓐᑌᕆᔪ, 



• ᐁᐎᒋᒋᑲᑌᒃ ᐊᑭ ᐱᒪᑎᓯᐎᓇᓐ, ᐱᒪᑎᓯᐎᓐ ᐁᑯ ᐅᑕᑎᓯᐎᓐ ᒪᒋᑕᐎᓇᓐ ᐅᐦᐅᒪ ᐊᑭ ᐊᐸᒋᒋᑫᐎᓐ ᐅᓀᑕᒧᐎᓂᒃ 

ᑫᔑᒥᓄᓭᐗᒡ ᐃᓂᓂᐗᒃ ᐅᓐᑌᕆᔪ, ᐁᑯ 

• ᒋᓇᑯᒃ ᑐᑕᒧᐎᓇᓐ ᑲᔑᓴᑲᑭᓭᑭᓐ ᑲᔑᓂᓯᑕᐌᓂᑲᑌᑭᓐ ᐁᑯ ᑲᑭᔑᑭᑫᒋᑲᑌᑭᓐ ᒣᑾᒡ ᑲᐱᒥᓂᔑᐦᐃᑲᑌᒃ ᐊᓂᔑᓇᐯᐎ 

ᐁᑯ ᑭᒋ ᐊᔓᑕᒪᑫᐎᓂᒃ ᑎᐱᓇᐌᐎᓯᐎᓇᓐ ᐸᑴᐱᐦᐃᑲᓐ 35 ᐅᐦᐅᒪ ᑭᒋ ᐅᑭᒪᐎᓐ ᐅᓇᑯᓂᑫᐎᓐ, 1982, ᑕᑯ 

ᑲᐃᓇᑯᓂᑲᑌᒃ ᐱᓇᒪ ᒋᑲᑴᒋᒪᑲᓀᒡ ᐊᓂᔑᓇᐯᒃ᙮  

 

ᑲᑴᑌᐎᐱᐦᐃᑲᓇᓐ ᑲᐎᔑᐊᒋᐱᐦᐃᑲᑌᒃ ᔭᐦᐃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ 

ᒥᑕᔥ ᐁᐎᐸᑭᑕᒣᒃ ᑲᑴᑌᐎᐱᐦᐃᑲᓐ ᒋᐊᒋᒋᑲᑌᒃ ᔭᐦᐃ ᑭᒋ ᑭᐌᑎᓄᒃ ᑫᐃᔑᑐᒋᑲᑌ, ᑭᔥᐱᓐ ᔕᐳᓂᑲᑌᒃ: 

• ᒋᐊᒋᑕᑯᒃ ᑫᒪ ᒋᐸᑴᐱᐦᐃᑲᑌᒃ ᑲᓇᐌᒋᑲᓇᓐ ᒣᑾᒡ ᑲᐃᔑᓇᑯᓐ ᑲᑭᐸᔥᑲᒧᐌᒪᑲᒃ ᐅᓐᑕᑎᓯᐎ ᐊᓄᑭᐎᓇᓐ 

• ᒋᐅᓐᒋᒥᓄᓭᒃ ᓇᓂᑕ ᑲᓇᐌᒋᑲᓇᓐ ᑫᐅᓐᒋ ᒥᓄᓭᒃ ᐎᑕᓄᑭᒥᑐᐎᓐ ᐅᐦᐅᒪ ᐅᓐᑌᕆᔪ ᐁᑯ ᑭᒋ ᑭᐌᑎᓄᒃ 

ᐊᓂᔑᓇᐯᐎ ᑕᔑᑫᐎᓇᓐ ᔭᐦᐃ ᐊᑭᐎ ᐊᐸᒋᒋᑫᐎᓇᓐ ᐅᓀᑕᒧᐎᓂᒃ 

 

ᐅᐦᐅᐌ ᑲᐎᑲᑴᑌᓇᓂᐗᒃ ᑫᔑᐊᒋᒋᑲᑌᒃ ᑕᑯᓯᓐ: 

1. ᑲᑴᑌᐎᓐ ᑲᐎᔑᐊᒋᐱᐦᐃᑲᑌᑭᓐ ᐅᐦᐅᒪ ᐸᑴᐱᐦᐃᑲᓇᓐ ᔭᐦᐃᒃ ᐅᓇᑯᓂᑫᐎᓂᒃ: 

ᐱᓇᒪ ᒋᓇᓇᑲᒋᒋᑲᑌᒃ ᔭᐦᐃ ᑲᐎᐸᑭᑎᓂᑲᑌᒃ ᑲᑴᑌᐎᓇᓐ ᑲᐎᔑᐊᒋᐱᐦᐃᑲᑌᑭᓐ ᔭᐦᐃ ᓇᓂᑕ ᐸᑴᐱᐦᐃᑲᓇᓐ ᐊᐗᔑᒣ ᑾᔭᒃ 

ᒋᐎᓐᒋᑲᑌ, ᒋᑭᐌ ᑲᓇᐗᐸᒋᑲᑌᒃ ᐯᐸᓐ ᐅᐦᐅᒪ ᑲᑭᑐᑯᓂᑲᑌᒃ ᐅᐦᐅᒪ ᐃᓇᐱᓐ ’ᑯᑕᑭᔭᓐ ᐯᐸᓇᓐ’ ᐸᑴᐱᐦᐃᑲᓂᒃ 

ᑲᔑᐎᓐᒋᑲᑌᑭᓐ᙮  

 

ᐸᑴᐱᐦᐃᑲᓐ 5 (ᑲᐎᑐᒋᑲᑌᒃ ᔭᐦᐃ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓇᓐ) 

• ᔭᐦᐃ ᓂᐌᔑ ᑲᑴᑌᒥᓐ ᒋᐸᑴᐱᐦᐃᑲᑌᒃ ᑲᐃᔑᐱᐦᐃᑲᑌᒃ ᒋᓇᑕᒪᑌᒃ 225,000 ᑲᔑ ᐗᑴᔭᒃ ᑲᐃᑾᒃ ᐃᐦᐃᒪ ᐯᔑᒃ 

ᑲᐎᔑᐅᓀᒋᑲᑌᒃ ᑐᑕᒧᐎᓇᓐ ᐁᑯ ᒋᐊᓐᒋᒋᑲᑌᒃ ᓇᐗᒡ ᒋᒪᔥᑲᐎᑕᑯᓐ ᒋᔑᐱᐦᐃᑲᑌᒃ ᑐᑕᒧᐎᓐ ᒋᓇᑕᒪᑌᒃ ᒥᓯᐌ 

ᑲᔑᑭᒋᓀᑕᑯᒃ ᐊᑭ ᑕᑯ ᐊᑭᐎ ᑭᑫᑕᒧᐎᓇᓐ ᑕᑯ ᒋᑕᑯᓂᑲᑌᑭᓐ ᑲᔑᓂᓭᑕᐌᓂᑲᑌᑭᓐ ᑲᔑᑭᓴᑯᓭᑭᓐ 

ᑲᐎᔑᓇᑕᒪᑌᑭᓐ ᐊᑭ ᐃᐦᐃᒪ ᑕᔑᑫᐎᓂᒃ ᑫᔑᒪᒋᓭᒃ ᐊᑭ ᐊᐸᒋᒋᑫᐎᓐ ᐅᓀᑕᒧᐎᓇᓐ᙮  ᐅᐦᐅᐌ ᑲᐎᑲᑴᑌᓇᓂᐗᒃ 

ᒋᐊᒋᐱᐦᐃᑲᑌᒃ ᑫᔑᒥᓄᓭᒃ ᑲᐎᔑᐊᓂᒧᑌᒃ ᐊᑭᐎ ᑭᑫᑕᒧᐎᓇᓐ ᑭᔑᒥᓄᓭᒃ ᑭᒋ ᑭᐌᑎᓄᒃ ᒋᐅᓐᒋ ᐅᔑᒋᑲᑌᒃ 

ᑫᔑᒪᒪᐎ ᒥᓄᓭᑭᓐ ᑕᔑᓂᓯᑕᐌᓂᑲᑌᑭᓐ ᐊᑭ ᑲᐎᓇᑕᒪᑎᒃ ᐁᑯ ᐊᑭ ᑲᐎᔑ ᐊᓄᑭᓇᓂᐗᒃ᙮  

 

ᐸᑴᐱᐦᐃᑲᓐ 6 (ᑲᔑᑕᑯᓇᒧᐗᒡ ᐊᓂᔑᓇᐯᐎ ᑕᔑᑫᐎᓇᓐ) 

• ᔭᐦᐃ ᑫᔦ ᓂᐎ ᑲᑴᑌᒥᓐ ᒋᑕᑯᓂᑲᑌᒃ ᑲᓇᐌᒋᑫᐎᓐ ᑕᑕᑯᓇᑲᓀᐗᒃ ᐊᓂᔑᓇᐯᐎ ᑕᔑᑫᐎᓇᓐ ᒋᐸᑭᑎᓇᒧᐗᒡ 

ᐅᑎᓀᑕᒧᐎᓂᐗ ᐊᓂᓐ ᐁᔑᑭᑫᑕᒧᐗᒡ ᑭᓇᐌᔥ ᐊᓄᑭᐎᓐ ᒪᒋᑕᐎᓇᓐ ᑐᑕᒧᐎᓇᓐ ᔭᐦᐃᒃ ᐊᑭ ᐊᐸᒋᒋᑫᐎᓐ 

ᐅᓀᑕᒧᐎᓂᒃ᙮  ᐅᐦᐅᐌ ᑲᐎᔑᐊᒋᐱᐦᐃᑲᑌᒃ ᑕᓂᓯᑐᒋᑲᑌ ᔭᐦᐃ ᑲᔑᒥᔑᓂᑕᑭᓐ ᑭᑫᑕᒧᐎᓇᓐ ᐁᑯ ᑲᐃᓀᑕᒧᐗᒡ 

ᐊᓂᔑᓇᐯᒃ ᐁᑯ ᐊᓂᓐ ᑫᔑᐸᑭᑕᒧᐗᒡ ᑫᐎᓂᐗ ᐊᓄᑭᐎᓇᓐ ᐅᐦᐅᒪ ᒪᒪᐎ ᑕᔑᑫᐎᓇᓐ ᑐᑕᒧᐎᓇᓐ ᐊᑭᐎ 

ᐊᐸᒋᒋᑫᐎᓐ ᐅᓀᑕᒧᐎᓇᓐ᙮ 

 

ᐸᑴᐱᐦᐃᑲᓐ 7 (ᒪᒪᐎᒋᑫᐎᓐ) 

• ᔭᐦᐃ ᑲᔦ ᓂᐎ ᑲᑴᑌᒥᓐ ᒋᑾᔭᑯᐱᐦᐃᑲᑌᒃ ᔭᐦᐃ ᒋᔑᐱᐦᐃᑲᑌᒃ ᐊᐗᔑᒣ ᒋᐊᓂᒧᑌᒃ ᑲᑭᑐᐎᓐ ᔭᐦᐃᒃ ᐊᓂᔑᐯᐎ 

ᑕᔑᑫᐎᓇᓐ ᐁᑯ ᑭᒋ ᐅᑭᒪᐎᓂᒃ ᒋᑕᔑᒋᑲᑌᒃ ᑫᔑᒥᓄᓭᒃ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓇᓐ ᔭᐦᐃᒃ ᑭᒋ ᑭᐌᑎᓄᒃ 

ᑲᐎᔑ ᒪᒪᐎᒋᑫᐎᓂᒃ᙮  ᐅᐦᐅᐌ ᑲᑴᑌᐎᐱᐦᐃᑲᓐ ᑲᐎᒋᐊᒋᐱᐦᐃᑲᑌᒃ ᐁᑲᑴᑌᔦᒃ ᒋᓂᓯᑐᑕᑯᒃ ᐊᓂᓐ ᑫᑐᒋᑲᑌᒃ 

ᐅᐦᐅᐌ ᑲᐎᔑᒪᒪᐎᒋᑫᓇᓂᐗᒃ, ᑲᐎᔑᐅᔑᒋᑲᑌᒃ ᒪᒪᐎᒋᑫᐎᓐ ᒋᒥᓄᓭᒃ ᐎᑐᑫᐎᓂᒃ ᐊᓂᔑᓇᐯᐎ ᑕᔑᑫᐎᓇᓐ ᐁᑯ 



ᐅᓐᑌᕆᔪ, ᐁᑯ ᒋᑭᒋᐎᓂᑲᑌᒃ ᑲᔑᒥᓄᑕᑯᒃ ᐅᐦᐅᐌ ᑲᐎᔑᐅᓇᑯᓂᑲᑌᒃ ᐅᓇᑯᓂᑫᐎᓐ ᐁᑯ ᑾᔭᒃ ᒋᔑᒪᒋᔥᑲᓂᐗᒃ 

ᐅᐦᐅᐌ ᑭᒋᐎᓂᑲᓇᓐ᙮  ᐅᐦᐅᐌ ᑲᑴᑌᐎᓐ ᑲᐎᔑᐊᒋᐱᐦᐃᑲᑌᒃ ᐅᐦᐅᒪ ᐸᑴᐱᐦᐃᑲᓂᒃ ᔭᐦᐃ ᑕᑕᑯᓯᓐ ᒋᑕᑯᓂᑲᑌᒃ 

ᑲᒥᓄᓭᒃ ᒋᐅᓐᒋ ᐅᔑᒋᑲᑌᒃ ᐊᐎᔭᒃ ᑫᐎᑕᓄᒥᑐᐗᒡ ᐁᑯ ᑲᐊᐱᑕᒪᑫᐗᒡ ᑫᑭᔑᑐᐗᒃ ᓇᓂᑕ ᐊᓄᑭᐎᓇᓐ, ᑎᓄᑲᓐ 

ᒋᐸᑭᑕᓇᒧᐗᒡ ᑲᑭᔑᒥᑲᒧᐗᒃ ᑫᑯᓇᓐ ᐅᐦᐅᐌ ᐅᔥᑭ ᐅᓇᑯᓀᐎᓀᔅ ᔭᐦᐃ ᐊᑭ ᐊᐸᒋᒋᑫᐎᓐ ᐅᓀᑕᒧᐎᓐ᙮  ᐅᐦᐅᐌ 

ᑲᑴᑌᐎᓇᓐ ᑲᐎᔑᐊᒋᒋᑲᑌᑭᓐ ᐃᓀᒋᑲᑌ ᒋᒥᓄᓭᒃ ᒋᑐᒋᑲᑌ, ᐁᑯ ᐊᐗᔑᒣ ᒋᓂᓯᑐᑕᑯᒃ ᔭᐦᐃᒃ, ᑲᐎᔑᒪᒋᒋᑲᑌᒃ 

ᒪᒪᐎᒋᑫᐎᓐ ᒋᐅᓐᒋ ᑕᑯᓇᓇᓀᒡ ᑯᑕᑭᔭᒃ ᐊᓂᔑᓇᐯᐎ ᑕᔑᑫᐎᓇᓐ ᐅᐦᐅᐌ ᒪᒪᐎᒋᑫᐎᓂᒃ᙮ 

 

ᓂᑲᑌ-ᐸᑴᐱᐦᐃᑲᓐ 8(1) (ᑭᒋ ᑭᐌᑎᓄᒃ ᐊᑭᐎ ᐊᐸᒋᒋᑫᐎᓐ ᒪᒋᒋᑫᐎᓇᓐ) 

• ᔭᐦᐃ ᓂᐎᑲᑴᑌᒥᓐ ᒋᐊᓐᒋᐱᐦᐃᑲᑌᒃ ’ᑐᑕᒧᐎᓐ’ ᐅᐦᐅᐌ ’ᑫᒪ’ ᒋᐸᑭᑎᓂᑫᒪᑲᒃ ᑫᑯᓐ ᒋᑐᒋᑲᑌᒃ ᑭᔥᐱᓐ ᒥᓴᐗᒡ ᑫᑯᓐ 

ᑯᑕᒃ ᒪᒋᑕᐎᓇᓐ ᐊᔕᔾ ᑭᐌᐯᒥᓂᑲᑌᒃ᙮  ᐅᐦᐅᐌ ᑲᐎᐊᒋᒋᑲᑌᒃ ᑕᒥᓄᓭ ᒋᐌᓐᒋᓭᒃ ᑫᑯᓐ ᑯᑕᑭᔭᓐ ᒋᑲᓇᐗᐸᒋᑲᑌᒃ 

ᑫᒥᓄᓭᒃ ᑐᑕᒧᐎᓇᓐ ᑭᐌᐱᓂᑲᑌᒃ ᑭᐅᓐᒋ ᑐᑕᒣᒃ ᐁᑯ ᑲᐎᓂᓐ ᑫᑯᓐ ᑕᑭᐸᑯᔥᑲᒧᐌᓭᓐ ᐅᐦᐅᐌ ᑲᐎᑐᒋᑲᑌᒃ ᔭᐦᐃ 

ᑲᐎᐅᔑᒋᑲᑌᒃ ᒪᒋᑕᐎᓇᓐ ᑕᑯ ᒪᒪᐎᒋᑫᐎᓇᓐ ᑫᒪ ᑲᑴᑌᐎᓇᓐ᙮ 

 

ᐸᑴᐱᐦᐃᑲᓐ 12 (ᐊᓄᑭᐎᓇᓐ ᑭᔥᐱᓐ ᐁᑲ ᑫᑯᓐ ᐊᔭᒃ ᑕᔑᑫᐎᓐ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓇᓐ) 

• ᓂᐎᐸᑴᐱᐦᐊᒥᓐ ᐅᐦᐅᐌ ᑲᐃᔑᐱᐦᐃᑲᑌᒃ ᐸᑴᐱᐦᐃᑲᓐ᙮  ᐅᐦᐅᐌ ᑲᐎᐊᒋᑐᔦᒃ ᔭᐦᐃ ᑌᐃᓯᓭ ᒋᐅᔥᑭᒋᑲᑌᒃ 

ᐊᓄᑭᐎᓇᓐ  ᑲᐎᓂᓐ ᑕᓇᑕᐌᑕᑯᓂᓭᓐ ᔭᐦᐊ ᑭᒋ ᐅᑭᒪᐎᓐ ᐅᓇᔑᐌᐎᓐ ᐅᑎᓇᑯᓂᐎᓐ ᑫᒪ ᑕᑯ ᑭᒋ ᐅᑭᒪᐎᓐ 

ᐅᑎᓇᑯᓂᐎᓐ ᓄᑯᒻ ᐅᐦᐅᐌ ᑭᒋ ᑭᐌᑎᓄᒃ ᐅᓇᑯᓂᐁᐎᓂᒃ ᒋᑄ ᒪᒋᑐᐗᒡ ᐊᓄᑭᐎᓇᓐ ᐃᐦᐃᒪ ᐁᑲ ᓄᑯᒻ ᑲᐊᔭᑭᓐ 

ᑕᔑᑫᐎᓂᒃ ᐊᑭᐎ ᐊᐸᒋᒋᑫᐎᓇᓐ ᐅᓀᑕᒧᐎᓂᒃ᙮  ᑲᑴᑌᐎ ᐊᓄᑭᐎᓇᓐ ᑭᔭᐸᒡ ᐅᑲᓇᑕᐌᑕᓇᐗ ᒋᑲᑴᑌᐗᒡ ᔭᐦᐃ 

ᐸᑭᑎᓂᑫᐎᓇᓐ ᑫᒪ ᒋᐸᑭᑎᓇᑲᐌᐗᒡ ᒋᐊᓄᑭᐗᒡ ᑲᔑᓇᑕᐌᑕᑯᓐ ᑯᑕᑭᒃ ᐅᓇᑯᓂᑫᐎᓂᒃ᙮  ᐅᐦᐅᐌ ᑲᑴᑌᐎᓐ 

ᑲᐎᐊᒋᐱᐦᐃᑲᑌᒃ ᑕᐅᓐᒋ ᒥᓄᓭ ᐅᓐᑕᑎᓯᐎᓐ ᒋᓂᑕᐎᑲᒃ ᒥᓯᐌ ᑭᒋ ᑭᐌᑎᓄᒃ ᑲᐎᐸᑴᐱᐦᐃᑲᑌᑭᓐ 

ᑲᑭᐸᑯᔥᑲᑫᒪᑲᑫᒪᒃ ᐊᓄᑭᐎᓇᓐ ᓄᑯᒻ ᐁᑲ ᑲᐊᔭᑭᓐ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓇᓐ ᓄᑯᒻ᙮ 

 

ᓂᑲᑌ-ᐸᑴᐱᐦᐃᑲᓐ 14(5) (ᐊᓄᑭᐎᓇᓐ ᑭᔥᐱᓐ ᑕᔑᑫᐎᓐ ᐊᑭᐎ ᐊᐸᒋᒋᑫᐎᓇᓐ ᐅᓀᑕᒧᐎᓇᓐ - ᑭᐸᑯᔥᑲᑫᐎᓐ 

ᑫᐅᔑᒋᑲᑌᒃ ᐅᓇᑯᓂᑲᓐ) 

• ᐅᐦᐅᐌ ᐅᓇᑯᓂᑫᐎᓐ ᐁᐸᑭᑎᓂᑫᒪᑲᒃ ᔭᐦᐃ ᑭᒋ ᐅᑭᒪᐎᓐ ᐅᓇᔑᐌᐎᓐ ᒋᓇᓇᑲᒋᑐᓐ ᔭᐦᐃ ᑲᑴᑌᐎᐱᐦᐃᑲᓇᓐ 

ᒋᑾᔭᑯᐱᐦᐃᑲᑌᒃ ᑲᔑᓇᑕᐌᑕᑯᑭᓐ ᑲᑭᔕᐳᓂᑲᑌᑭᓐ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓇᓐ ᐃᐦᐃᒪ ᐱᒪᑎᓯᐎᓂᒃ ᐁᑯ 

ᐅᓐᑕᑎᓯᐎᓐ ᑲᔑᓇᑕᐌᓐᑕᑯᒃ ᐅᓐᑌᕆᔪ ᐁᑯ ᑕᐸᑭᑎᓂᑲᑌ ᒋᔕᐳᓭᒃ᙮  ᒋᑄ ᑐᑕᒃ ᑭᒋ ᐅᑭᒪᐎᓐ ᐅᓇᔑᐌᐎᓐ 

ᒋᐸᑭᑎᓇᒃ ᐅᓇᑯᓂᑫᐎᓂᓂ, ᔭᐦᐊ ᐅᑭᒪᐎᓂᒃ ᓂᑕᒻ ᐅᑲᐸᑭᑎᓇᓐ ᑲᑴᑌᐎᓂᓂ ᒋᐊᓐᒋᐱᐦᐃᑲᑌᒃ ᑲᑭᔕᐳᓂᑲᑌᒃ 

ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓇᓐ ᒋᐸᑭᑎᓂᑲᑌᒃ ᔭᐦᐃ ᑲᑴᑌᐎᐱᐦᐃᑲᓐ᙮  ᑭᔥᐱᓐ ᑾᔭᑫᑕᒧᐎᓐ ᒋᑐᒋᑲᑌᒃ 

ᒋᐊᓐᒋᐱᐦᐃᑲᑌᒃ ᐁᑲ ᑲᔥᑭᒋᑲᑌᒃ ᑯᑕᐗᓯ ᑭᓯᔅ ᑎᐱᓭᒃ, ᔭᐦᐊ ᑭᒋ ᐅᑭᒪᐎᓐ ᐅᓇᔑᐌᐎᓐ ᐅᑲᐸᑭᑎᓇᓐ 

ᐅᓇᑯᓂᑫᐎᓂᓂ ᒋᐸᑭᑎᓂᑲᑌᒃ ᔭᐦᐃ ᑲᑴᑌᐎᐱᐦᐃᑲᓂᓂ ᒋᑐᒋᑲᑌᒃ᙮ 

• ᔭᐦᐃ ᓂᑲᑴᑌᒥᓐ ᑭᔭᐸᒡ ᒋᓇᑭᓇᑌᒃ ᐅᐦᐅᐌ ᑲᑭᐃᓇᒋᑲᑌᒃ ᑎᐸᐦᐃᑲᓐ ᒋᑐᒋᑲᑌᒃ ᑲᐎᐊᓐᒋᐱᐦᐃᑲᑌᑭᓐ 

ᐅᓇᑯᓂᑫᐎᓇᓐ ᑯᑕᐗᓯ ᑭᓯᔅ ᑫᒪ ᓴᑲᓯ ᑭᓯᔅ᙮  ᐅᐦᐅᐌ ᑲᐎᐊᓐᒋᐱᐦᐃᑲᑌᒃ ᑕᐸᑭᑎᓂᑲᑌ ᐊᐗᔑᒣ ᑎᐸᐦᐃᑲᓐ 

ᑲᐎᑐᒋᑲᑌᒃ ᐊᓄᑭᐎᓇᓐ ᐁᑯ ᑾᔭᑴᓐᒋᑲᑌᑭᓐ ᑲᐎᔑᐊᓐᒋᐱᐦᐃᑲᑌᑭᓐ ᑫᑯᓇᓐ ᒋᑄ ᐸᑭᑎᓇᒃ ᑭᒋ ᐅᑭᒪᐎᓐ 

ᐅᓇᔑᐌᐎᓐ ᐅᓇᑯᓂᑫᐎᓂᓂ᙮ 

 

2᙮ ᑲᑴᑌᐎᐱᐦᐃᑲᓐ ᒋᑭᐱᑎᓂᑲᑌᒃ ᓄᑯᒻ ᑲᐊᔭᑭᓐ ᐅᓇᑯᓂᑫᐎ ᑐᑕᒧᐎᓇᓐ ᐁᑯ ᑲᐎᐊᓐᒋᐱᐦᐃᑲᑌᑭᓐ ᒋᑕᑯᓭᒃ 

ᑲᐃᔑᐱᐦᐃᑲᑌᒃ ᐃᐦᐃᒪ ᐅᓇᑯᓂᑫᐎᓂᒃ 

ᔭᐦᐃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ ᓄᑯᒻ ᓂᓴᑐᓐ ᐅᓇᑯᓂᑫᐎᑐᑕᒧᐎᓇᓐ ᒥᐦᐅᐌ ᐁᐃᔑᐱᐦᐃᑲᑌᒃ ᒋᐅᑐᒋᑲᑌᒃ: 

• ᑎᐸᐦᐃᑲᓐ ᐸᑭᑎᓂᑫᐎᓐ ᐎᐊᒋᑐᔭᓐ ᑭᔥᐳᓀᐱᐦᐃᑲᓇᓐ ᐅᐦᐅᐌ ᓂᑲᑌ-ᐸᑴᐱᐦᐃᑲᓐ 12(2) 



• ᐎᐸᑭᓇᒪᓐ ᐊᓯᓂᑫᐎᓐ ᑕᑯ ᒋᐸᑭᑎᓇᒪᓐ ᐊᓂᓐ ᑫᑐᑕᒪᓐ ᐎᑭᐸᑯᐦᐊᒪᓐ 

• ᑾᔭᒃ ᒋᐎᓐᒋᑲᑌᒃ ᑲᐃᔑᓇᑯᒃ ᑭᒋ ᑭᐌᑎᓄᒃ 

ᔭᐦᐃ ᓂᐎ ᐸᑭᑎᓇᒥᓐ ᑲᑴᑌᐎᐱᐦᐃᓇᓐ ᒋᑭᐱᑎᓂᑲᑌᑭᓐ ᐅᓇᑯᓂᑫᐎ ᑐᑕᒧᐎᓇᓐ ᐁᑯ ᒋᑕᑯᐱᐦᐃᑲᑌᑭᓐ ᐃᐦᐃᒪ 

ᐅᓇᑯᓂᑫᐎᓂᒃ ᐊᓐᑎ ᑫᔑᒥᓄᓭᒃ᙮  ᐅᐦᐅᐌ ᑲᐎᐊᓐᒋᐱᐦᐃᑲᑌᒃ ᑕᐊᓐᒋᓭ ᑐᑕᒧᐎᓇᓐ ᐁᑯ ᐊᐗᔑᒣ ᑕᓂᓯᑐᑕᑯᓐ 

ᐅᓇᑯᓂᑫᐎᐱᐦᐃᑲᓇᓐ᙮ 

 

3᙮ ᑲᑴᑌᐎᐱᐦᐃᑲᓐ ᑲᐸᑭᑎᓇᒥᓐ ᒋᐊᓐᒋᓂᑲᑌᒃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ ᐊᐗᔑᒣ ᒋᓂᓭᑐᐌᓂᒪᑲᓀᒡ ᑲᑕᐗᒡ, 

ᐊᓂᔑᓇᐯᒃ, ᐁᑯ ᒥᓯᐌ ᐅᑭᒪᐎᓂᒃ ᑲᔑᑭᒋᓀᑕᑯᑭᓐ 

ᐅᐦᐅᐌ ᑲᐎᐊᓐᒋᒋᑲᑌᒃ ᐅᐦᐅᐌ ᑌᐃᓯᓭ: 

• ᐊᐗᔑᒣ ᑕᒥᓄᓭᒃ ᐅᓐᑕᑎᓯᐌᐃᓐ ᒋᓂᑕᐎᑲᒃ ᒥᓭᐌ ᑭᒋ ᑭᐌᑎᓄᒃ ᑕᑯ ᒋᐎᑕᓄᑭᒪᓀᒡ ᐊᓂᔑᓐᐯᐎ ᑕᔑᑫᐎᓇᓐ 

ᐊᓂᓐ ᑫᔑᒥᓄᓭᒃ ᐎᑕᓄᑭᒥᑐᐎᓇᓐ ᐊᓐᑎ ᑫᔑᓇᑕᒪᑌᑭᓐ ᑕᑯ ᑫᔑᒪᒋᐊᓄᑭᓇᓂᐗᒃ, ᐁᑯ ᑕᑯ ᑾᔭᒃ ᒋᑭᑫᒋᑲᑌᒃ 

ᐊᓂᓐ ᑫᐱᑾᒃ ᐃᐦᐃᒪ ᐊᑭ ᑲᐎᔑᑕᔑᓇᓂᐗᒃ 

• ᐊᐗᔑᒣ ᒋᒥᐊᓄᓭᒃ ᐅᓐᑌᕆᔪ ᑲᔑᑲᑴᒋᐦᐃᑐᓇᓂᐗᒃ ᐅᐦᐅᒪ ᓇᑐ ᐊᑭᐎ ᐊᐸᒋᑕᑲᓇᓐ ᑕᑯ ᑾᔭᒃ ᐱᓇᒪ 

ᒋᓇᓇᑲᒋᑐᒡ ᐊᓂᔑᓇᐯᐎ ᐱᒪᑎᓯᐎᓂᓂ ᐁᑯ ᐊᑭᐎ ᓇᑕᒪᑫᐎᓇᓐ 

• ᐊᐗᔑᒣ ᒋᓂᓭᑐᑕᑯᒃ ᐅᐦᐅᐌ ᐊᓂᓐ ᑫᑐᒋᑲᑌᒃ ᑲᐎᒪᒪᐎᑐᒋᑲᑌᒃ ᐁᑯ ᐊᐗᔑᒣ ᒋᐎᑐᑲᑎᐗᒡ ᐊᓂᔑᓇᐯᒃ ᐁᑯ 

ᐅᓐᑌᕆᔪ 

• ᒋᐎᒋᑐᔦᒃ ᐅᓐᑕᑎᓯᐎᓐ ᒋᓂᑕᐎᑲᒃ ᐅᐦᐅᒪ ᑭᒋ ᑭᐌᑎᓄᒃ ᒥᐦᐅᐌ ᑭᐎᐸᑴᐱᐦᐃᑲᑎᑭᓐ ᐊᓇᑯᓂᑫᐎ ᑐᑕᒧᐎᓇᓐ 

ᐊᓄᑭᐎᓂᒃ ᐁᑲ ᑲᑕᑾᒃ ᐊᑭᐎ ᐊᐸᒋᒋᑫᐎ ᐅᓀᑕᒧᐎᓇᓐ ᒣᑾᒡ 

• ᒋᓂᓯᑕᐌᓂᑲᑌᒃ ᑲᔑᒥᔕᒃ ᑭᑫᑕᒧᐎᓇᓐ ᐁᑯ ᐃᓀᑕᒧᐎᓇᓐ ᑲᔑᑭᒋᐎᓇᒧᐗᒡ ᐊᓂᔑᓇᐯᐎ ᑕᔑᑫᐎᓇᓐ ᐁᑯ 

ᐊᓂᓐ ᑫᐎᓂᐗ ᑲᔑᐎᒋᑕᐗᒡ ᐅᐦᐅᐌ ᐎᑐᑲᑫᐎᓐ ᑕᔑᑫᐎᓂᒃ ᑐᑕᒧᐎᓐ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓐ 

• ᒋᐌᓐᒋᓭᒃ ᐁᑯ ᒋᓂᓯᑐᑕᑯᒃ ᐅᓇᑯᓂᑫᐎᐱᐦᐃᑲᓇᓐ 

ᑫᐃᔑᐱᐦᐃᑲᑌᒃ ᐯᐸᓇᓐ 

ᑲᐺᑌᐎᐱᐦᐃᑲᓐ ᑫᔑᓇᑯᒃ ᑲᐎᔑᐊᓐᒋᐱᐦᐃᑲᑌᑭᓐ ᐸᑴᐱᐦᐃᑲᓇᓐ ᐅᐦᐅᐌ ᑭᒋ ᑭᐌᑎᓄᒃ ᐅᓇᑯᓂᑫᐎᓐ, 2010 

ᑲᐊᓇᑲᓄᑕᒪᑫᐎᐱᐦᐃᑲᑌᒃ ᐯᐸᓇᓐ (ᒪᔥᑭᑯᒧᐎᓐ, ᐅᒋᑭᕆᒧᐎᓐ, ᐅᒋᐺᒧᐎᓐ᙮) 

ᐃᔑᓂᑲᓱᐎᓐ ᐁᑯ ᑕᑯᓇᓐ ᐅᐦᐅᒪ ᑫᐃᔑᓂᑲᑌᒃ ᐅᐦᐅᒪ ᐊᒧᒋᑯᔑᒧᐎᓐ ᐁᑯ ᐱᕃᓐᒡ ᐱᐅᔑᐱᐦᐃᑫᔭᓐ ᐱᐗᐱᑯᓐ ᐊᐸᒋᔭᓐ 

ᐅᐦᐅᐌ ᑫᓇᐱᐱᐦᐃᑲᑌᒃ ᔭᐦᐃᒃ ᐊᑭ ᐱᒪᑎᓯᐎᓐ ᓇᓇᑲᒋᑫᐎᐱᐦᐃᑫᐎᓐ ᐊᓄᑭᓇᑲᓐ᙮  ᑕᑯᓯᒋᑲᓇᓐ ᓇᑕᐌᑕᑯᓄᓐ 

ᓇᔑᐸᑯᓭᑕᒣᒃ ᑭᐗᐗᓀᑕᒧᐎᓂᐗ᙮ 

 

ᐃᓇᐱᑲᓐ ᐱᐗᐱᑯᒃ ᐊᐗᔑᒣ ᐎᑭᑫᑕᒪᓐ 

Far North Act, 2010 

Far North Land Use Planning Initiative 

O. Reg. 3/16 Minister’s Order 

O. Reg. 117/11 Prohibited Developments: Opening a Mine 

O. Reg. 21/11 Description of the Far North 

 

 

https://www.ontario.ca/laws/statute/10f18?search=Far+North+Act
https://www.ontario.ca/page/far-north-land-use-planning-initiative
https://www.ontario.ca/laws/regulation/160003
https://www.ontario.ca/laws/regulation/110117
https://www.ontario.ca/laws/regulation/110021


ᑲᐃᔑᓇᑯᒃ ᐊᑭ ᐱᒪᑎᓯᐎᓐ ᓇᓇᑲᒋᑫᐎᐱᐦᑫᐎᓐ ᐅᓐᑌᕆᔪ ᐎᓐᑕᒪᑫᐎᓇᓐ (ᑭᔥᐱᓐ) 

013-4734 - Proposal in support of the province’s review of the Far North Act 

 

ᓴᑲᑭᐱᐦᐃᑫᐎᑲᒥᒃ 

Ministry of Natural Resources and Forestry 

Far North Branch 

1st Floor, 421 James St S, Thunder Bay, ON P7E 2V6 

 

ᐎᑲᓄᓂᔑᔭᓐ 

ᐁᒥ ᓯᒪᕐᑦ 

ᑲᒣᔥᑯᒋᔥᑾᒡ/ᐊᓄᑭᐎᓇᓐ ᐁᑯ ᐅᓀᑕᒧᐎᓇᓐ ᐅᑭᒪ, ᑭᒋ ᑭᐌᑎᓄᒃ ᐊᓄᑭᐎᑲᒥᒃ 

farnorthfeedback@ontario.ca 

 

https://ero.ontario.ca/notice/013-4734
mailto:farnorthfeedback@ontario.ca

